ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 15-Ի N 1300-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 14-Ի N 1821-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒԼԻՍԻ 29-Ի N 1146-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈԿՏԵՄԲԵՐԻ 6-Ի N 1893-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 25-Ի N 1724-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 15-Ի N 1316-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» 
	N
	Պետական կառավարման մարմնի անվանումը
	Առաջարկության բովանդակությունը
	Եզրակացություն

	1.
	ՀՀ առողջապահության նախարարության
	· ներկայացված որոշման նախագծի 1-ին կետով  նախատեսված է  ՀՀ ԱՆ  պետական հիգիենիկ եվ հակահամաճարակային տեսչությունը /այսուհետ՝ ՊՀՀՏ/ «միաձուլման ձևով վերակազմակերպել»: Սակայն ՀՀ Նախագահի մոտ 29.09.2012թ. կայացած խորհրդակցության N ՀՆԱ-8  արձանագրության 1-ին կետի ա) ենթակետով   հանձնարարված էր «ՀՀ առողջապահության նախարարության պետական հիգիենիկ և հակահամաճարակային տեսչության բազայի հիման վրա ձևավորել «Առողջապահական պետական տեսչություն», որին վերապահել առողջապահության ոլորտում վերահսկողական բոլոր գործառույթները հանրապետության ողջ տարածքում` ապահովելով  դեղերի, բժշկական օգնության և սպասարկման որակի ու անվտանգության, առողջապահական գովազդի, բուժօգնության պետական պատվերի  ծավալների, ֆինանսավորման և նպատակային ծրագրերի կատարման արդյունավետության նկատմամբ հսկողություն», որը նախատեսում էր ՊՀՀ տեսչության վերանվանումը Առողջապահական պետական տեսչության: Հարկ է նշել, որ ապահովելով ՀՀ բնակչության սանիտարահամաճարակային անվտանգությունը, տեսչությունն իրականացնում է ամենօրյա օպերատիվ աշխատանք՝ վարակիչ հիվանդությունների դեպքերի հետազոտություն, դրանց տարածման կանխմանն ուղղված անհետաձգելի միջոցառումներ, դրանց առաջացման պատճառների և վարակի աղբյուրների հայտնաբերում, սահմանների սանիտարական պաշտպանություն և այլն: Տեսչության վերակազմակերպման ընթացքում այս աշխատանքների բնականոն կատարման խաթարումը կարող է վտանգել բնակչության   սանիտարահամաճարակային անվտանգությունը: Այսպես, «Քաղաքացիական ծառայության մասին» ՀՀ օրենքի 29-րդ հոդվածի համաձայն, «1.Համապատաuխան մարմնի վերակազմակերպումն ու կառուցվածքային փոփոխությունը (անվանափոխությունը) քաղաքացիական ծառայողին պաշտոնից ազատելու հիմք չէ, բացառությամբ այն դեպքերի, երբ դրանք ուղեկցվում են համապատաuխան մարմնի վերակազմակերպմամբ եւ կառուցվածքային փոփոխությամբ (անվանափոխությամբ) պայմանավորված հաuտիքների կրճատմամբ»: Քանի որ բարեփոխումների արդյունքում ակնկալվում է որոշ հաստիքների կրճատում, իսկ որոշման 6-րդ կետով առողջապահության նախարարին հանձնարարվում  է մեկամսյա ժամկետում քաղացիական ծառայության խորհուրդ ներկայացնել տեսչության պաշտոնների  անվանացանկը, այնուհետև 15-օրյա ժամկետում  հաստատել հաստիքացուցակը, այնուհետև հաստատել  քաղացիական ծառայողների անձնագրերը, հետևաբար, առնվազն 2 ամսվա ընթացքում տեսչության աշխատանքը կխաթարվի` խոչնդոտելով քաղծառայողների կողմից իրենց պարտականությունների կատարելը մինչև նոր կառուցվածքի, հաստիքացուցակի, պաշտոնների անձնագրերի մշակումը և հաստատումը, ինչպես նաև նշված փաստաթղթերի հիման վրա համապատասխան պաշնոններում նշանակումների կատարումը: Ուստի բնակչության սանիտարահամաճարակային անվտանգությունը ապահովելու և համակարգի աշխատանքների շարունակականությունը և բնականոն գործունեությունը ապահովելու նպատակով առաջարկում ենք  ՊՀՀ տեսչության ոչ թե վերակազմակերպել միաձուլման ձևով, այլ ՀՀ Նախագահի հանձնարարականի տառին համահունչ, վերանվանել: Նշված մոտեցման դեպքում ՊՀՀ տեսչության գործող կառույցները չեն լուծարվի և կշարունակեն իրականացնել իրենց ամենօրյա օպերատիվ աշխատանքները և  ապահովել բնակչության սանիտարահամաճարակային անվտանգությունը, միաժամանակ կկատարվեն անհրաժեշտ փոփոխությունները: Որոշման երկրորդ կետով Աշխատանքի պետական տեսչությունը միացման ձևով վերակազմակերպել վերանվանված առողջապահական պետական տեսչությանը: Ուստի առաջարկում ենք  նախագծի 1-ին կետը շարադրել հետևյալ խմբագրությամբ և լրացնել նոր 2-րդ կետով. «

1. ՀՀ առողջապահության նախարարության աշխատակազմի պետական հիգիենիկ և հակահամաճարակային տեսչությունը վերանվանել Հայաստանի Հանրապետության առողջապահության նախարարության աշխատակազմի առողջապահական պետական տեսչության:

2. ՀՀ աշխատանքի և սոցիալական հարցերի նախարարության աշխատակազմի աշխատանքի պետական տեսչությունը միացման ձևով վերակազմակերպել ՀՀ առողջապահության նախարարության աշխատակազմի առողջապահական պետական տեսչության` ՀՀ աշխատանքի և սոցիալական հարցերի նախարարության աշխատանքի պետական տեսչությունը միացնելով ՀՀ առողջապահության նախարարության աշխատակազմի առողջապահական պետական տեսչությանը:»: 

Հարկ է նշել, որ վերջնական տարբերակում ապահովվում են ՀՀ կառավարության աշխատակազմի կողմից /կամ Էկոնոմիկայի նախարարության կողմից/ ներկայացված նախագծի նպատակները:
	Չի ընդունվել: Նախագիծը մշակվել է` նպատակ հետապնդելով ապահովել Հայաստանի Հանրապետությունում իրականացվող տեսչական բարեփոխումների բնականոն ընթացքը և դրանում հաշվի են առնվել ՀՀ Նախագահի մոտ կայացած նշված խորհրդակցության արձանագրության բոլոր կետերը: 
Վերակազմակերպման շրջանակներում փոխվում է նաև տեսչության կառուցվածքը, ինչը տրամաբանական չէ միավորման շրջանակներում:

Միաձուլման ձևով վերակազմակերպելը և ՀՀ Նախագահի մոտ կայացած խորհրդակցության արձանագրության բոլոր կետերը նախատեսելը նախագծով ոլորտի քաղաքականության որևէ դրույթ չի խախտում: Բացի այդ իր նոր անվանմամբ տեսչությունն ամբողջությամբ համապատասխանում է ՀՀ նախագահի հանձնարարականով նշված փոփոխություններին: Ինչ վերաբերում է աշխատանքի խաթարմանը, ապա թե միաձուլման, թե միավորման ընթացակարգը գործնականում չի տարբերվում իրարից, որի շրջանակներում ապահովվում է մարմնի աշխատանքի անընդհատությունը:

	
	
	· ներկայացված որոշմամբ նախատեսվում է  նորաստեղծ առողջապահական պետական տեսչությանը վերապահել ոչ միայն աշխատանքի անվտանգության,  այլ նաև  ամբողջությամբ աշխատանքային օրենսդրության, աշխատանքային իրավունքի ոլորտը կարգավորող նորմատիվ իրավական ակտերի և կոլեկտիվ պայմանագրերի նորմատիվ դրույթների վերահսկողությունը (որոշման հավելված 1-ի 1-ին, 8-րդ կետի 10-րդ ենթակետի ա), գ), դ), ը), ժ), ժա), ժե), ժզ), ժը), իա)): Հարկ է նշել, որ աշխատանքային օրենսդրության, աշխատանքային իրավունքի ոլորտը կարգավորող նորմատիվ իրավական ակտերի և կոլեկտիվ պայմանագրերի նորմատիվ դրույթների վերահսկողությունը դուրս են առողջապահության համակարգի և համապատասխանաբար՝ ՀՀ առողջապահության նախարարության գործառույթների շրջանակներից: Միաժամանակ աշխատանքի պետական տեսչությունը՝ որպես վերահսկողություն իրականացնող մարմին, նախատեսված է  ՀՀ աշխատանքային օրենսգրքով` «Հոդված 34. Աշխատանքային օրենսդրության, կոլեկտիվ պայմանագրերի կատարման նկատմամբ պետական հսկողությունը և վերահսկողությունը: Գործատուների կողմից աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի և կոլեկտիվ պայմանագրերի նորմատիվ դրույթների կատարման նկատմամբ պետական հսկողությունն ու վերահսկողությունն իրականացնում է աշխատանքի պետական տեսչությունը, իսկ օրենքով նախատեսված դեպքերում` այլ պետական մարմիններ:» Աշխատանքի պետական տեսչության գործառույթները, իրավունքներն ու պարտականությունները սահմանված են  «Աշխատանքի պետական տեսչության մասին» ՀՀ  օրենքով: Փոփոխության է ենթարկվում հարաբերությունների լայն շրջանակ, որոնք կարգավորված են օրենքներով, ինչը չի բխում Իրավական ակտերի մասին ՀՀ օրենքի 13-րդ, 14-րդ հոդվածների 2-րդ մասերի պահանջներից: Աշխատանքի պետական տեսչության վերակազմակերպման, ինչպես նաև նրա գործառույթների մի մասը այլ մարմնի փոխանցելու հետ կապված հարցերը կարող են կանոնակարգվել միայն ՀՀ աշխատանքային օրենսգրքի և Աշխատանքի պետական տեսչության մասին ՀՀ օրենքում համապատասխան փոփոխություններ կատարելու միջոցով կամ դրանցից հետո, ուստի առաջարկում ենք որոշման նախագծից և հավելվածներից, այդ թվում տեսչության առաջարկվող կառուցվածքից, բացառել Աշխատանքի պետական տեսչության ներկայիս լիազորություններին վերաբերվող բոլոր դրույթները, 
	Աշխատանքայն օրենսգրքի 34-րդ հոդվածի իրավասություն է տալիս Աշխատանքի պետական տեսչության վերահսկողություն իրականացնել աշխատանքային նորմերի պահպանման նկատմամբ, իսկ ներկայացված նախագծով Առողջապահական պետական տեսչությունը հանդիսանում է Աշխատանքի պետականն տեսչության իրավահաջորդը, հետևաբար հակասություն լինել չի կարող: 
Նախագծի շրջանակներում ՀՀ կառավարությունն ապահովում է օրենքով իրեն վերապահված աշխատանքային նորմերի կիրարկման նկատմամբ վերահսկողության իրականացումը, քանի դեռ համապատասխան փոփոխություններ չեն իրականացվել օրենքներում, սակայն ներկայում ՀՀ կառավարությունը առավել արդյունավետ է համարում վերոնշյալ գործառույթների իրականացումը Առողջապահական պետական տեսչության կողմից:   

Միաժամանակ, արդեն իսկ շրջանառվում է “Տեսչական մարմինների մասին” ՀՀ օրենքի նախագիծն ու մի շարք օրենքներում փոփոխություններ և լրացումներ կատարելու մասին օրենքների նախագծեր, որոնց շրջանակներում նշված կարգավորումները ապահովվում են:

	
	
	· որոշման հավելված 1-ի 9-րդ կետում նշված է «Տեսչությունը կառավարում են և դրա գործունեությունը համակարգում են տեսչության կառավարման խորհուրդը և Հայաստանի Հանրապետության առողջապահության նախարարը (այսուհետ՝ նախարար)», իսկ 10-րդ կետում՝ «Տեսչության կառավարման նպատակով ստեղծվում է Տեսչության կառավարման խորհուրդ (այսուհետ՝ Խորհուրդ)»: 


Նման մոտեցումը հակասում է ՀՀ Նախագահի 2007 թվականի հուլիսի 18-ի թիվ ՆՀ-174-Ն հրամանագրի հավելվածի 132-րդ կետին, համաձայն որի հանրապետական գործադիր մարմնի /այսուհետ՝ ՀԳՄ/  ղեկավարը գլխավորում է ՀԳՄ-ն և կառավարում ՀԳՄ-ի համակարգի մեջ մտնող պետական մարմինների և կազմակերպությունների գործունեությունը: Այսպիսով, Խորհուրդը ըստ էության  հանդիսանում է խորհրդակցական մարմին, իսկ խորհրդակցական մարմինների գործունեությունը պարտադիր բնույթ չի կրում  և դրանց կողմից ընդունված որոշումները պարտադիր, իմպերատիվ ուժով օժտված չեն, ուստի դրանց չեն կարող վերապահվել տեսչության կառավարման, ինչպես նաև վերահսկման, հաստատման և սահմանման գործառույթներ (որոշման հավելված 1-ի 15-րդ կետի 2), 4), 5), 6),7)), ուստի առաջարկում ենք ամբողջովին վերանայել նշված կետերը՝ խորհրդին վերապահելով զուտ խորհրդակցական գործառույթներ,
	Ընդունվել է:

	
	
	· որոշման հավելված 1-ով  առաջարկվող տեսչության կառավարումը սահմանող դրույթները  հակասում են իրար` այսպես, հավելված 1-ի  9-րդ կետի համաձայն «Տեսչությունը կառավարում են և դրա գործունեությանը համակարգում են տեսչության կառավարման խորհուրդը և Հայաստանի Հանրապետության առողջապահության նախարարը (այսուհետ՝ նախարար)», իսկ 24-րդ կետի համաձայն «Տեսչության պետը հաշվետու է Հայաստանի Հանրապետության վարչապետին, Հայաստանի Հանրապետության առողջապահության նախարարին, իսկ քաղաքացիական ծառայության մասին Հայաստանի Հանրապետության օրենսդրությամբ նախատեսված դեպքերում՝ նախարարության աշխատակազմի ղեկավարին», միաժամանակ 17-րդ կետի համաձայն «Խորհուրդը հաշվետու է Հայաստանի Հանրապետության կառավարությանը։»: Այսպիսով առկա է կառավարման կարևորագույն գործառույթների կրկնություն, ինչը բացասաբար կազդի նաև տեսչության աշխատանքի օպերատիվության վրա, ուստի առաջարկում ենք որոշման հավելված 1-ի  9-րդ  և 10-րդ կետերը վերախմբագրել՝ բացառելով  կառավարման խորհրդի՝ տեսչությանը կառավարելու մասին դրույթները,  
	Ընդունվել է: 

	
	
	· որոշման հավելված 1-ի 15-րդ կետի 7)-ով սահմանված թիրախների և 8)-ով սահմանված ցուցանիշների վերաբերյալ հարկ է նշել, որ  7) ա.թիրախը ներկա պայմաններում չի կարող ծառայել տեսչության աշխատանքի ուղղակի ցուցանիշ հետևյալ պատճառներով. Տեսչությանը վերապահված ազդեցության գործիքակազմը խիստ սահամանափակ է («Վարչական իրավախախտումների վերաբերյալ» ՀՀ օրենսգրքի համաձայն այն ունի միայն տուգանելու իրավունք, չունի դադարեցման իրավունք, «Վարչարարության հիմունքների և վարչական վարույթի մասին» ՀՀ  օրենքով որպես հարկադրման միջոց  նախատեսված է միայն տուգանք` դատարանի կողմից): Դեպքերի մեծամասնությունում տուգանքների չափը անհամեմատելիորեն ցածր է խախտումների վերացման և բացառման համար անհրաժեշտ ծախսերի և ռեսուրսների չափից: Ակնհայտ է, որ տնտեսվարողները կնախընտրեն տուգանքի մուծումը, հատկապես որ ստուգումների հաճախականությունը սահմանափակվել է: Միաժամանակ հարկ է հաշվի առնել, որ վերջին տարիներին նկատվում է կազմակերպությունների թվի և գործունեության տեսակների մշտական փոփոխություններ,  որոնք կարող են հաշվառվել միայն բոլոր կազմակերպությունները ստուգելուց հետո, հաշվի առնելով ստուգումների հաճախականությունը, այսինքն  5 տարին մեկ անգամ, արդյունքում հաշվարկվող թիրախը  չի արտացոլի իրական վիճակը: Նշված թիրախի  ներառումը ներկա պայմաններում համարում ենք ոչ նպատակահարմար և առաջարկում ենք հանել,  միաժամանակ հանել նաև որոշման հավելվածի` 15-րդ կետի 8) ենթակետի գ)-ն, 15-րդ կետի 8) ենթակետի ա) ենթակետի մեջ սահմանված չէ թե «պլանավորված և ըստ անհրաժեշտության իրականացված ստուգումների հարաբերակցություն»-ը ինչ սկզբունքով է գնահատվելու, ինչն է   համարվելու դրական կամ բացասական,  ուստի տարակարծությունից խուսափելու համար առաջարկում ենք կետը լրացնել` սահմանելով գնահատման չափանիշը կամ մոտեցումը, 15-րդ  կետի 8) ենթակետի գ)-ում անհասկանալի է  «հայտնաբերված և դատական կարգով լուծված խախտումների  քանակ» արտահայտությունը, քանի որ «ՀՀ-ում ստուգումների կազմակերպման և անցկացման մասին» ՀՀ օրենքի համաձայն խախտումների վերացման ուղղությամբ տրվում են կագադրագրեր, որոնց չկատարելը դատական կարգով լուծելու ընթացակարգ օրենքով սահմանված չէ, ե) պարբերության մեջ անհասկանալի է «ուղեցույցային փաստաթղթերի» բառակապակցությունը, առաջարկում ենք այն հստակեցնել:
	Ընդունվել է մասամբ, չափանիշները հստակեցվել են: Միաժամանակ, Վարչական իրավախախտումների վերաբերյալ ՀՀ օրենսգիրքը հնարավորություն է տալիս կիրառել նախազգուշացման ինստիտուտը, ինչն ուղղակիորեն նպաստում է տնտեսվարող սուբյեկտի համապատասխանությանը ի տարբերություն տուգանքի: Իսկ ՛Ստուգումների կազմակերպման և անցկացման մասին՛ ՀՀ օրենքով ստուգում իրականացնող մարմինները կարող են տալ հանձնարարականներ խախտումները վերացնելու ուղղությամբ և ստուգել դրանց ընթացիկ կարգավիճակը:   

	
	
	· որոշման հավելված 1-ի 19-22-րդ կետերը` բողոքարկման հանձնաժողով ստեղծելու և դրա գործունեության վերաբերյալ հակասում են «Վարչարարության հիմունքների և վարչական վարույթի մասին» ՀՀ  օրենքին, որով հստակ սահմանված է  դիմում-բողոքների քննության և բողոքարկման ամբողջական գործընթացը, ներառյալ «վարչական մարմինների գործողությունները և անգործությունը բողոքարկելու»  (Վարչարարության հիմունքների և վարչական վարույթի մասին» ՀՀ  օրենքի հոդված 1) ընթացակարգը, որը վերապահված զուտ ՀՀ վարչական մարմիններին, իսկ բողոքարկման հանձնաժողովը վարչական մարմին համարվել չի կարող և  դրա  որոշումները իրավական ուժ չեն ունենա: Վարչական մարմինները սպառիչ  թվարկված են Վարչարարության հիմունքների և վարչական վարույթի մասին» ՀՀ  օրենքի հոդված 3-ում` «1) վարչական մարմիններ` Հայաստանի Հանրապետության գործադիր իշխանության հանրապետական և տարածքային կառավարման, ինչպես նաև տեղական ինքնակառավարման մարմիններ`ա) Հայաստանի Հանրապետության գործադիր իշխանության հանրապետական մարմիններ` Հայաստանի Հանրապետության նախարարություններ և Հանրապետության ողջ տարածքում վարչարարություն իրականացնող պետական այլ մարմիններ.բ) տարածքային կառավարման մարմիններ` մարզպետներ.գ) տեղական ինքնակառավարման մարմիններ` համայնքի ավագանի և համայնքի ղեկավար. քաղաքապետ` քաղաքային համայնքում, գյուղապետ` գյուղական համայնքում:Եթե վերը թվարկված մարմիններից բացի, վարչարարություն են իրականացնում պետական այլ մարմիններ, ապա սույն օրենքի իմաստով` դրանք նույնպես համարվում են վարչական մարմիններ.»,ուստի առաջարկում ենք որոշման նախագծի հավելված 1-ի 19-23-րդ կետերը բացառել,
	Բողոքարկման հանձնաժողովը կազմում է տեսչության , այսինքն նաև նախարարության բաղկացուցիչ մասը, ինչն էլ նշանակում է, որ այն նախարարության, այսինքն վարչական մարմնի բողոքարկման հարցրով զբաղվող հանձնաժողովն է: Հետևաբար, վերջինիս կողմից իրականացված գործունեությունը ամբողջությամբ համպատասխանում է «Վարչարարության հիմունքների և վարչական վարույթի մասին» ՀՀ  օրենքի

	
	ՀՀ ԿԱ պետական գույքի կառավարման վարչություն
	Հաշվի առնելով <<Իրավական ակտերի մասին>> ՀՀ օրենքի հոդված 36-ի 6-րդ կետի պահանջն, առաջարկում եմ վերանայել ՀՀ կառավարության որոշման նախագծի տեքստը:
	Ընդունվել է:

	
	ՀՀ ֆինանսների նախարարություն
	Նախագծի 6-րդ կետի 2-րդ ենթակետից հանել «հաշվի առնելով այն, որ տեսչության ընթացիկ տարվա և հաջորդ տարվա պահպանման ծախսերը չեն կարող պակաս լինել սույն որոշմամբ միաձուլվող տեսչությունների պահպանման ծախսերի հանրագումարից» բառերը:
	Չի ընդունվել: Քանի դեռ պարզ չի, թե ինչ կրճատումներ տեղի կունենան և թե ինչ չափով գույքը կփոխանցվի նոր տեսչությանը, առավել նպատակահարմար է ողջ բյուջեն նախատեսել նոր մարմնի ձևավորման համար: Միաժամանակ, նախատեսվում են ինստիտուցիոնալ փոփոխություններ տեսչական ողջ համակարգում, որի շրջանակներում անհրաժեշտ են լինելու օգտագործել այսօրվա տեսչական համակարգի ողջ բյուջեները:  

	
	ՀՀ քաղաքացիական ծառայության պետական խորհուրդ
	Առաջարկություններ չունենք
	Ընդունվել է ի գիտություն:

	
	ՀՀ աշխատանքի և սոցիալական հարցերի նախարարություն
	1. Առաջարկում ենք նախագծի 6-րդ կետի 3-րդ ենթակետը վերաշարադրել և նախատեսել, որ ՀՀ աշխատանքի պետական տեսչության գույքն ամբողջ կազմով և չափով, ինչպես նաև տեղակայման տարածքը թողնվում է ՀՀ աշխատանքի և սոցիալական հարցերի նախարարությանը: Այս առաջարկության համար հաշվի են առնվել հետևյալ հանգամանքները`
ա. ՀՀ աշխատանքի պետական տեսչության հիմնական գույքը ձեռք է բերվել և տեղակայման տարածքի վերանորոգումը կատարվել  է միջազգային կազմակերպությունների միջոցներով,

բ. ներկայումս այդ գույքն ու տարածքն օբյեկտիվորեն անհրաժեշտ են ՀՀ աշխատանքի և սոցիալական հարցերի նախարարությանը` իր լիազորությունների իրականացման շրջանակներում, մասնավորապես սոցիալական պաշտպանության ոլորտում իրականացվող կարևորագույն բարեփոխումների մասը կազմող համալիր սոցիալական ծառայությունների տարածքային կենտրոնների աշխատանքների արդյունավետության բարձրացման համար:

	Գույքի փոխանցումն իրականացվելու է ՀՀ օրենսդրությամբ սահմանված կարգով, ինչի մասին էլ նշված է նախագծում: Հաշվի առնելով այն հանգամանքը, որ տեսչության գործառույթները, ինչպես նաև աշխատակաիցները տեղափոխվում են նախագծով ստեղծվող նոր տեսչությանը՝ կարող է անհրաժեշտություն առաջանա գույքի օգտագործման: 

	
	
	2. Առաջարկում ենք համապատասխան փոփոխություն և լրացում կատարել նախագծի հավելված 1-ով հաստատվող Առողջապահական պետական տեսչության կանոնադրության 13-րդ կետում, ըստ որի`
ա. ՀՀ աշխատանքի և սոցիալական հարցերի նախարարին հանել նախագծով նախատեսվող` Առողջապահական պետական տեսչության կառավարման խորհրդի կազմից, հիմք ընդունելով հետևյալ հատկանշական հանգամանքը. արդեն իսկ առկա է քաղաքական որոշում, ըստ որի նախատեսվող փոփոխությունների վերջնական փուլում վարչական մարմինների կողմից աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի և կոլեկտիվ պայմանագրերի նորմատիվ դրույթների կատարման նկատմամբ պետական հսկողություն ու վերահսկողություն չի իրականացվելու, հետևաբար, նշված տեսչական գործառույթների իրականացումը կհանվի Առողջապահական պետական տեսչության լիազորություններից` համապատասխան օրենքների անհրաժեշտ փոփոխություններից հետո, իսկ անցումային փուլի վերաբերյալ մեր առաջարկությունները բերված են նախագծի վերաբերյալ մեր դիրքորոշման 3-րդ կետում,
բ. հաշվի առնելով, որ ՀՀ էկոնոմիկայի նախարարությունը համարվում է հանրապետությունում իրականացվող տեսչական բարեփոխումների համար պատասխանատու պետական կառավարման մարմին, ինչպես նաև այդ շրջանակներում նախագծով առաջարկվող ինստիտուցիոնալ փոփոխությունների համակարգված իրականացման և հետադարձ կապի ապահովման նպատակով, որպես Առողջապահական պետական տեսչության կառավարման խորհրդի նախագահ` նախատեսել ՀՀ էկոնոմիկայի նախարարին:

	Չի ընդունվել: Հաշվի առնելով այն հանգամանքը, որ նոր տեսչության ոլորտները ներառում է նաև աշխատանքային նորմերի կիրարկման նկատմամբ վերահսկողության իրականացումը՝ կարևոր է ՀՀ աշխատանքի և սոցիալական հարցերի նախարարի ներկայությունը տեսչության կառավարման խորհրդում, ինչը կնպաստի տեսչության արդյունավետ աշխատանքին: Միաժամանակ, տեսչության կառավարման խորհրդի անհատական կազմը հաստատվելու է ՀՀ վարչապետի կողմից, որի շրջանակներում էլ կհաստատվի խորհրդի նախագահը:

	
	
	3. Նախագծով առաջարկվող փոփոխություններից հետո` անցումային փուլում տեսչական գործընթացներում հնարավոր ռիսկերից խուսափելու և այդ գործընթացներն առավելագույս վերահսկելի դարձնելու նպատակով`
ա. հրատապ անհրաժեշտություն է դառնում նախագծով ամրագրվող փոփոխությունների մասին գործատուների և նրանց շահերը ներկայացնող հասարակական կազմակերպությունների իրազեկումը` հնարավոր բոլոր միջոցներով և եղանակներով,

բ. առաջարկում ենք Առողջապահական պետական տեսչության կողմից աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի կատարման նկատմամբ ստուգումներն իրականացնել բացառապես ՀՀ վարչապետի համաձայնությամբ, և այդ նպատակով նախագծի 6-րդ կետը լրացնել 4-րդ ենթակետով` հետևյալ բովանդակությամբ.

<<4) աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի կատարման նկատմամբ ստուգումների իրականացումն ապահովել բացառապես ՀՀ վարչապետի համաձայնությամբ:>>:


	Չի ընդունվել:

ա. Ընդունվել է ի գիտություն:
բ. Նման դրույթներ կարող է սահմանվել օրենքով և նախագծով հնարավոր չի լինի սահմանափակել ստուգումների իրականացումը:

	
	
	4. Նախագծի հավելված 1-ով հաստատվող Առողջապահական պետական տեսչության կանոնադրության 8-րդ կետի 10-րդ ենթակետի <<է>> պարբերությամբ որպես Առողջապահական պետական տեսչության գործառույթ նախատեսված է. <<իր գործունեության ապահովման նպատակով յուրաքանչյուր եռամսյակը մեկ անգամ Հայաստանի Հանրապետության կառավարության կողմից սահմանված կարգով գործատուներից աշխատողների թվի, ըստ մասնագիտությունների աշխատավարձի, աշխատանքի վայրում դժբախտ դեպքերի և մասնագիտական հիվանդությունների մասին հաշվետվության ստացում>>:

Նման պահանջը հակասում է գործարար միջավայրի բարելավման շրջանակներում ՀՀ կառավարության որդեգրած քաղաքականությանը: Մասնավորապես, հարկ է նշել, որ գործարար միջավայրի բարելավման միջոցառումների ծրագրի պահանջներից ելնելով 2010 թվականին ուժը կորցրած է ճանաչվել ՀՀ կառավարության 2005 թվականի հոկտեմբերի 6-ի N 2301-Ն որոշումը, որը գործատուների կողմից ՀՀ աշխատանքի պետական տեսչություն` նմանատիպ հաշվետվության ներկայացման պահանջ էր նախատեսում:
Հատկանշական է նաև, որ հաշվետվությունների ներկայացման պարտավորությունը անհրաժեշտ է սահմանել օրենքով:


	Ընդունվել է:




	
	
	5. ՀՀ կառավարության 2012 թվականի նոյեմբերի 22-ի N 1486-Ն որոշման ընդունմամբ ամբողջապես ապահովվել են ՀՀ աշխատանքի պետական տեսչությունում ռիսկերի վրա հիմնված ստուգումների համակարգի ներդրման իրավական հիմքերը: Առողջապահական պետական տեսչությունում ռիսկերի վրա հիմնված ստուգումների ամբողջական համակարգի գործադրման համար անհրաժեշտություն է առաջանում նաև հիմնովին վերանայել ՀՀ աշխատանքի պետական տեսչության ռիսկի վրա հիմնված ստուգումների մեթոդաբանությունն ու ստուգաթերթը: Հետևաբար, ՀՀ կառավարության 2012 թվականի նոյեմբերի 22-ի N 1486-Ն որոշման համապատասխան փոփոխությունների նախագիծը ևս անհրաժեշտ է ներառել ներկայացված նախագծի փաթեթում:

	Ընդունվել է ի գիտություն: 

	
	
	6. Նախագծով առաջարկվող փոփոխությունների շրջանակներում հստակեցման և պարզաբանման կարիք ունի ներքոհիշյալ խնդիրը:
ՀՀ կառավարության 2002 թվականի նոյեմբերի 14-ի «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության աշխատանքի և սոցիալական հարցերի նախարարության աշխատակազմի կառուցվածքը, նախարարության աշխատակազմին հանձնվող գույքի կազմը և չափը հաստատելու մասին» թիվ 1821-Ն որոշման 7-րդ կետի <<բ>> ենթակետի համաձայն` ՀՀ աշխատանքի և սոցիալական հարցերի նախարարության նպատակների և խնդիրների շարքում թվարկված է նաև  աշխատանքի պետական կարգավորման և աշխատանքի վարձատրության քաղաքականության մշակումն ու դրա իրականացումը: Մյուս կողմից, նախագծի հավելված 1-ի 8-րդ կետի 10-րդ ենթակետի <<գ>> պարբերությամբ, որպես Առողջապահական պետական տեսչության գործառույթ, սահմանվում է` լիազոր մարմին աշխատանքային օրենսդրության և աշխատանքի իրավունքի նորմեր պարունակող այլ իրավական ակտերի կիրարկման կատարելագործման վերաբերյալ առաջարկություն ներկայացնելը:

Ավելին, նախագծի հավելված 1-ով ներկայացվող Առողջապահական պետական տեսչության կանոնադրության համաձայն` այն հանդիսանում է ՀՀ առողջապահության նախարարության աշխատակազմի առանձնացված ստորաբաժանում, որն իրականացնելու է օրենքով ՀՀ առողջապահության նախարարությանը, պետական հիգիենիկ և հակահամաճարակային ծառայությանը և ՀՀ աշխատանքի պետական տեսչությանը վերապահված վերահսկողական գործառույթներ և կիրառելու է պատասխանատվության միջոցներ առողջապահության, աշխատանքի անվտանգության և աշխատանքային օրենսդրության նորմերի կիրառման  բնագավառներում` հանդես գալով Հայաստանի Հանրապետության անունից:

Տեսչության պետը (կանոնադրության նախագծի 24-րդ կետ)`  հաշվետու է Հայաստանի Հանրապետության վարչապետին, Հայաստանի Հանրապետության առողջապահության նախարարին, իսկ քաղաքացիական ծառայության մասին Հայաստանի Հանրապետության օրենսդրությամբ նախատեսված դեպքերում՝ նախարարության աշխատակազմի ղեկավարին:

Այս պարագայում, կարծում ենք առկա է Առողջապահական պետական տեսչության գործառնական և ինստիտուցիոնալ հիմքերի միջև հակասություն:


	Ընդունվել է:

	
	
	7. Առաջարկում ենք նախագծի հավելված 1-ի 8-րդ կետի 10-րդ ենթակետի <<ժ>> պարբերությամբ սահմանված Առողջապահական պետական տեսչության գործառույթը շարադրել <<Աշխատանքի պետական տեսչության մասին>> ՀՀ օրենքի դրույթներին համապատասխան` հետևյալ խմբագրությամբ. <<ժ) աշխատանքային պայմանագրերի կնքման և լուծման կարգի պահպանման, աշխատանքի ընդունման և ազատման մասին իրավական ակտերի ընդունման և պահպանման, աշխատանքային գրքույկների վարման ու պահպանման, անօրինական աշխատանքների հայտնաբերման, օրենքով սահմանված կարգով և ժամկետներում աշխատավարձի հաշվարկման ու վճարման նկատմամբ հսկողության և վերահսկողության իրականացում.>>:

Մասնավորապես, ՀՀ աշխատանքային օրենսգրքի 2010 թվականի փոփոխություններով հանվել է գործատուների կողմից աշխատանքային պայմանագրերի գրանցամատյան վարելու պահանջը (փոփոխությունը կատարվել է գործարար միջավայրի բարելավման միջոցառումների շրջանակներում): ՀՀ կառավարության 2010 թվականի  դեկտեմբերի 2-ի N 1698–Ն որոշմամբ ուժը կորցրած է ճանաչվել ՀՀ կառավարության 2006 թվականի հունիսի 16-ի <<Աշխատանքային պայմանագրի գրանցման կարգը, գրանցամատյանի ձևը, դրա վարման ու պահպանման կարգը սահմանելու և Հայաստանի Հանրապետության կառա​վարության 2002 թվականի դեկտեմբերի  13-ի N 2034-Ն որոշումն ուժը կորցրած  ճանաչելու մասին>> N 875-Ն որոշումը:



	Ընդունվել է:

	
	
	8. Հիմք ունենալով ՀՀ աշխատանքային օրենսգրքի, ինչպես նաև <<Աշխատանքի պետական տեսչության մասին>> ՀՀ օրենքի համապատասխան դրույթները` առաջարկում ենք նախագծի հավելված 1-ի 8-րդ կետի 10-րդ ենթակետի <<ժդ>> պարբերությամբ սահմանված Առողջապահական պետական տեսչության գործառույթը շարադրել հետևյալ խմբագրությամբ. <<ժդ) մինչև 18 տարեկան անձանց, ինչպեu նաև հղի կամ երեխային կրծքով կերակրող կանանց և երեխա խնամող աշխատողներին` աշխատանքային oրենuդրությամբ uահմանված երաշխիքների ապահովման նկատմամբ հսկողության և վերահuկողության իրականացում.>>:



	Ընդունվել է:

	
	
	9. Միաժամանակ, կարևորում ենք այն հանգամանքը, որ նախագծի փաթեթով ներկայացված հիմնավորումը չի համապատասխանում նախագծի բովանդակությանը: Մասնավորապես, հիմնավորման մեջ փաստարկված և հիմնավորված չէ նախագծով ներկայացվող երկու տեսչությունների միաձուլումը և դրա անհրաժեշտությունը:


Նախագծի հիմնավորումից պարզ չէ, թե ինչ կերպով է տեղի ունենալու միաձուլումը և  թե ինչ հիմունքներով է տեղի ունենալու նախագծով նշված երկու տեսչական մարմիններից տեսուչների տեղափոխումը:

Նախագծի հիմնավորման մեջ, որպես առաջարկվող փոփոխությունների հիմնական նպատակ, ներկայացված է ՀՀ առողջապահության նախարարության վերահսկողական գործառույթների համակարգված իրականացման և հստակեցման ապահովումը:

Հաշվի առնելով վերը նշվածը` առաջարկում ենք ամբողջությամբ խմբագրել նախագծի հիմնավորումը:


	Ընդունվել է:

	
	
	10. Խմբագրման կարիք ունի նաև նախագծի փաթեթով ներկայացված տեղեկանքն այն մասին, որ նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Հարկ է նշել, որ նախագծի ընդունումից հետո անհրաժեշտ է փոփոխություններ կատարել նաև մի շարք այլ իրավական ակտերում, այդ թվում` ՀՀ աշխատանքային օրենսգրքում, Վարչական իրավախախտումների վերաբերյալ ՀՀ օրենսգրքում, <<Աշխատանքի պետական տեսչության մասին>> ՀՀ օրենքում, ՀՀ կառավարության 2012 թվականի նոյեմբերի 22-ի N 1486-Ն որոշման մեջ:


	Նշված իրավական ակտերը առավել բարձր ուժ ունեն քանի նախագիծը, հետևաբար նման նշում տեղեկանքում չի կարող իրականացվել: Միաժամանակ, տեսչական բարեփոխումների շրջանակներում արդեն իսկ շրջանառվում են նշված օրենքների փոփոխությունները:

	
	ՀՀ արդարադատության նախարարություն
	
1. Նախագիծը չի համապատասխանում Հայաստանի Հանրապետության Սահմանադրությանը և ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի 6-րդ կետը սահմանում է դրույթներ, որոնց համաձայն՝ տեսչության պաշտոնների անձնագրերի հաստատումը «Քաղաքացիական ծառայության մասին» ՀՀ օրենքին համապատասխան պետք է համաձայնեցվի ՀՀ էկոնոմիկայի նախարարի հետ: Այդ առումով անհրաժեշտ է նկատի ունենալ, որ «Քաղաքացիական ծառայության մասին» ՀՀ օրենքի 9-րդ հոդվածի համաձայն պաշտոնների անձնագրերը հաստատում /փոփոխում/ են համապատասխան պաշտոնատար անձինք՝ քաղաքացիական ծառայության խորհրդի համաձայնությամբ, այդ պաշտոնատար անձանց առաջարկությամբ: Հետևապես, նախագծի 6-րդ կետով նախատեսված տեսչության պաշտոնների անձնագրերի հաստատումը ՀՀ էկոնոմիկայի նախարարի հետ համաձայնեցման վերաբերյալ դրույթներն անհրաժեշտ է հանել՝ համապատասխանեցնելով «Քաղաքացիական ծառայության մասին» ՀՀ օրենքի պահանջներին: Նախագծով հաստատվող կանոնադրության 7-րդ կետի 10-րդ ենթակետի համաձայն որպես տեսչության նպատակ և խնդիր նշվում է ՀՀ աշխատանքային օրենսդրության և աշխատանքի իրավունքի նորմեր պարունակող այլ նորմատիվ իրավական ակտերի կիրարկման նկատմամբ պետական հսկողության և վերահսկողության ապահովումը, իսկ ըստ 8-րդ կետի 10-րդ ենթակետի՝ տեսչության գործառույթներ են համարվում նաև աշխատանքային օրենսդրության նորմերի կիրառման նկատմամբ հսկողության և վերահսկողության իրականացումը, աշխատանքային օրենսդրության խախտումների պատճառների վերլուծումը, աշխատանքային գրքույկների, աշխատանքային պայմանագրերի և հրամանագրքերի վարման կարգի պահպանման նկատմամբ հսկողության և վերահսկողության իրականացումը, աշխատանքի վայրում դժբախտ դեպքերի հաշվառման և քննման նկատմամբ հսկողության և վերահսկողության իրականացումը և այլն: Այդ առումով հայտնում ենք, որ նշված գործառույթները չեն կարող համարվել ՀՀ առողջապահության նախարարության աշխատակազմի առողջապահական պետական տեսչության գործառույթներ, քանի որ հիշյալ գործառույթները «Աշխատանքի պետական տեսչության մասին» ՀՀ օրենքի 9-րդ և 10-րդ հոդվածների համաձայն վերապահված են ՀՀ աշխատանքի և սոցիալական հարցերի նախարարության աշխատանքի պետական տեսչությանը: Գտնում ենք, որ առողջապահական պետական տեսչության կողմից իրականացվող հսկողությունն ու վերահսկողությունը պետք է առնչվի միայն աշխատանքի անվտանգության և պաշտպանության բնագավառին, այլ ոչ թե աշխատանքի վայրում դժբախտ դեպքերի հաշվառման, քննման ու կանխարգելման, աշխատանքային գրքույկների, աշխատանքային պայմանագրերի և հրամանագրքերի վարման կարգի պահպանման նկատմամբ հսկողությանն ու վերահսկողությանը: Այդ առումով նախագծի համապատասխան դրույթներն անհրաժեշտ է վերանայել՝ հաշվի առնելով ՀՀ Սահմանադրության 6-րդ հոդվածի 2-րդ մասի և «Իրավական ակտերի մասին» ՀՀ օրենքի 14-րդ հոդվածի 2-րդ մասի պահանջները:

2. Նախագծում իրավական այլ ակտերի նորմերի անհարկի կրկնություններ առկա չեն:


3. Նախագծում անհրաժեշտ բոլոր հարցերը կարգավորված չեն: Այսպես՝ կանոնադրության 9-րդ կետի համաձայն՝ տեսչության կառավարումն իրականացնում է տեսչության կառավարման խորհուրդը, որի լիազորությունները սահմանվում են օրենսդրությամբ: Այդ առումով անհրաժեշտ է նկատի ունենալ այն հանգամանքը, որ խորհրդի լիազորությունները սահմանող համապատասխան դրույթներն ամրագրված են ՀՀ էկոնոմիկայի նախարարության կողմից շրջանառության մեջ դրված «Տեսչական ծառայության մասին» ՀՀ օրենքի նախագծի 9-րդ հոդվածի 3-րդ մասում: Բացի այդ, նախագծի հավելվածով կարգավորվում են նաև խորհրդի կարգավիճակի, խորհրդի ձևավորման, խորհրդին կից գործող բողոքարկման հանձնաժողովի ձևավորման հետ կապված հարաբերությունները: 

Ելնելով վերոգրյալից` նախագծի հավելվածով սահմանված խորհրդի կարգավիճակի, լիազորությունների, խորհրդի ձևավորման, խորհրդին կից գործող բողոքարկման հանձնաժողովի ձևավորման հետ կապված հարաբերությունները կարգավորող համապատասխան դրույթները կարող են կիրառվել միայն վերը նշված օրենքի ուժի մեջ մտնելուց հետո:  

Նախագծի հավելվածի համաձայն խորհուրդը հանդիսանում է կոլեգիալ կառավարման մարմին, որն ստեղծվում է տեսչության կառավարման նպատակով: Այդ առումով հիշյալ դրույթները չեն համապատասխանում ՀՀ կառավարության 2002 թվականի ապրիլի 18-ի «Հայաստանի Հանրապետության նախարարության, գործակալության, տեսչության օրինակելի կանոնադրությունների  և կառուցվածքի մասին» N 16 արձանագրային որոշմամբ հավանության արժանացած «Հայաստանի Հանրապետության նախարարության տեսչության օրինակելի կանոնադրության» 9-րդ կետի պահանջներին, որոնց համաձայն տեսչությունը կառավարում է նախարարը: 

Նախագծի հավելվածի 21-րդ կետի համաձայն լրացուցիչ ուսումնասիրություններ պահանջվող դեպքերում տեսչության ղեկավարի որոշմամբ դիմում-բողոքների վերաբերյալ որոշումների ընդունման 30-օրյա ժամկետը կարող է երկարաձգվել 15-օրով: Այդ առումով հիշյալ դրույթները չեն համապատասխանում «Վարչարարության հիմունքների և վարչական վարույթի մասին» ՀՀ օրենքի 47-րդ հոդվածի 2-րդ մասի պահանջներին, որոնց համաձայն վարչական վարույթի ժամկետը կարող է երկարաձգվել, եթե գործի քննարկման համար էական համարվող հանգամանքներ պարզելու նպատակով լրացուցիչ տեղեկություններ կամ փաստաթղթեր ձեռք բերելու անհրաժեշտության դեպքում վարչական վարույթի ժամկետը կարող է երկարաձգվել մինչև 10 օր ժամկետով: Ելնելով վերոգրյալից` նախագծի հավելվածի հիշյալ կետում նշված «15 օրով» բառերն անհրաժեշտ է փոխարինել «10 օրով» բառերով: 

Ելնելով վերոհիշյալից գտնում ենք, որ տեսչության կառավարման խորհրդին վերաբերող դրույթները կարող են սահմանվել միայն օրենսդրական հիմքերի առկայության պայմաններում:

4. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
5. Օրենսդրական տեխնիկայի կանոնները մասամբ պահպանված չեն: Այսպես`

1/ նախագծում պետք է նշվի իրավական ակտի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջը,

2/ նախագծի վերնագրում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԿԱՄ ՈՒԺԸ ԿՈՐՑՐԱԾ ՃԱՆԱՉԵԼՈՒ» բառերն անհրաժեշտ է փոխարինել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 15-Ի N 1300-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 14-Ի N 1821-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒԼԻՍԻ 29-Ի N 1146-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈԿՏԵՄԲԵՐԻ 6-Ի N 1893-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 25-Ի N 1724-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 15-Ի N 1316-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» բառերով՝ նկատի ունենալով նախագծի բովանդակությունը, ինչպես նաև «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, 

3/ նախագծի 3-րդ կետի դրույթներն անհրաժեշտ է արտացոլել նախագծի վերնագրում՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները,


4/ նախագծի 4-րդ կետի 2-րդ ենթակետի «բ.» պարբերության կապակցությամբ հայտնում ենք, որ ՀՀ կառավարության 2002 թվականի օգոստոսի 15-ի թիվ 1300-Ն որոշման հավելված 2-ի «Առանձնացված ստորաբաժանումներ» բաժնի 2-րդ կետը շարադրվում է նոր խմբագրությամբ և «Իրավական ակտերի մասին» ՀՀ օրենքի 45-րդ հոդվածի 4-րդ և 5-րդ մասերի պահանջների համաձայն՝ ուժի մեջ մտած իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում,


5/ նախագծի 5-րդ կետում անհրաժեշտ է ճիշտ նշել ՀՀ կառավարության 2002 թվականի նոյեմբերի 14-ի թիվ 1821-Ն որոշման վերնագիրը, մասնավորապես՝ «նախարարության աշխատակազմի» բառերն անհրաժեշտ է փոխարինել «նախարարության կանոնադրությունը, նախարարության աշխատակազմի» բառերով, 


6/ նախագծի 5-րդ կետից անհրաժեշտ է հանել «և լրացումները» բառերը, քանի որ նշված կետում լրացումներ նախատեսված չեն, 

7/ նախագծի 7-րդ կետի 4-րդ ենթակետում անհրաժեշտ է ճիշտ նշել նախատեսված ՀՀ կառավարության որոշման ընդունման ամսաթիվը, մասնավորապես՝ «18» թիվն անհրաժեշտ է փոխարինել «15» թվով, 


8/ նախագծով հաստատվող կանոնադրության վերևի աջ անկյունից անհրաժեշտ է հանել «ՀՀ կառավարության 2002 թվականի օգոստոսի 15-ի N 1316-Ն որոշման» բառերը,


9/ կանոնադրության 1-ին կետից անհրաժեշտ է հանել «պետական հիգիենիկ և հակահամաճարակային ծառայությանը և աշխատանքի պետական տեսչությանը» բառերը՝ համաձայն ՀՀ կառավարության 2002 թվականի ապրիլի 18-ի թիվ 16 արձանագրային որոշմամբ հաստատված ՀՀ նախարարության տեսչության օրինակելի կանոնադրության 1-ին կետի պահանջները,


10/ կանոնադրության 7-րդ կետի 4-րդ, 5-րդ և 6-րդ ենթակետերում «կառավարության» բառից առաջ անհրաժեշտ է լրացնել «Հայաստանի Հանրապետության» բառերը:


Նույն դիտողությունը վերաբերում է կանոնադրության 11-րդ կետում նշված «օրենսդրությամբ» բառին,


11/ կանոնադրության 13-րդ և 15-րդ կետերի ենթակետերի, 15-րդ կետի 7-րդ և 8-րդ ենթակետերի պարբերությունների համարակալումն անհրաժեշտ է վերանայել և համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին,


12/ անհրաժեշտ է ապահովել կանոնադրության կետերի հաջորդական համարակալումը, քանի որ կանոնադրության տեքստից բացակայում է 16-րդ կետը:
6. Նախագիծն անհրաժեշտ է համաձայնեցնել ՀՀ ֆինանսների նախարարության, ՀՀ առողջապահության նախարարության և ՀՀ աշխատանքի և սոցիալական հարցերի նախարարության, ՀՀ կառավարությանն առընթեր պետական գույքի կառավարման վարչության և ՀՀ քաղաքացիական ծառայության խորհրդի հետ:

7. Նախագիծն անհրաժեշտ է համապատասխանեցնել սույն եզրակացության 1-ին, 3-րդ, 5-րդ և 6-րդ կետերին:


	1. Չի ընդունվել: Հայաստանի Հանրապետության կառավարության կողմից իրականացվող տեսչական բարեփոխումների համակարգողը ՀՀ էկոնոմիկայի նախարարությունն է, Տեսչական բարեփոխումների խորհրդի քարտուղարություն է հանդիսանում ՀՀ էկնոմիկայի նախարարության կառւցվածքային ստորաբաժանումներից մեկը: Հաշվի առնելով այն, որ նախագիծը մշակվել է տեսչական բարեփոխումների շրջանակում, նպատակահարմար է բարեփոխումների իրականացման ընթացքում կատարվող յուրաքանչյուր փոփոխություն համաձայնեցնել ՀՀ էկոնոմիկայի նախարարության հետ:
Աշխատանքայն օրենսգրքի 34-րդ հոդվածի իրավասություն է տալիս Աշխատանքի պետական տեսչության վերահսկողություն իրականացնել աշխատանքային նորմերի պահպանման նկատմամբ, իսկ ներկայացված նախագծով Առողջապահական պետական տեսչությունը հանդիսանում է Աշխատանքի պետականն տեսչության իրավահաջորդը, հետևաբար հակասություն լինել չի կարող: 
Նախագծի շրջանակներում ՀՀ կառավարությունն ապահովում է օրենքով իրեն վերապահված աշխատանքային նորմերի կիրարկման նկատմամբ վերահսկողության իրականացումը, քանի դեռ համապատասխան փոփոխություններ չեն իրականացվել օրենքներում, սակայն ներկայում ՀՀ կառավարությունը առավել արդյունավետ է համարում վերոնշյալ գործառույթների իրականացումը Առողջապահական պետական տեսչության կողմից:   

Միաժամանակ, արդեն իսկ շրջանառվում է “Տեսչական մարմինների մասին” ՀՀ օրենքի նախագիծն ու մի շարք օրենքներում փոփոխություններ և լրացումներ կատարելու մասին օրենքների նախագծեր, որոնց շրջանակներում նշված կարգավորումները ապահովվում են:

3. Ընդունվել է մասամբ: Խորհրդի գործառույթները վերաձևակերպվել են, որի արդյունքում Խորհուրդը սահմանվում է, որպես խորհրդակցական մարմին:  
4. Ընդունվել է ի գիտություն

5. Ընդունվել է



